
Siunnersuut uunga: Kalaallit Nunatta pigisaannik sillimmasiisarfimmik pilersitsinerup ilua-
qutissartai aammalu aporfissarisinnaasaasa misissorneqarnissaanik, ilanngullugu pilersit-
sinerup suut piumasaqaatitariumaagai, soorlu aningaasartuutissat aammalu sulisussat 
pillugit Naalakkersuisut peqquneqassasut inatsisartut aalajangiiffigisassaattut siunnersuut. 
(Inatsisartunut ilaasortaq Anthon Frederiksen, Partii Naleraq) 
 

Siumumiit imatut oqaaseqarfigissavarput, 

 

Nunatsinni aningaasaqarnitta patajaallisarnissaannik  piareersarnitsinnut pingaarutillit ilaat siunner-

suutikkut matumuuna saqqummiunneqarpoq, nunatsinni nammineq sillimmasiisarfimmik peqaler-

sinnaanitsinnik  misissuisoqarnissaannik siunnersuut, siunnersuut manna naapertuuppoq aamma 

oqaluuserisassamut imm. 135-imut soorlu siunnersuuteqartup saqqummiussaani takusinnaagipput 

ukiumut sillimmasiisarfinnut aningaasat atorneqartartut kisitsisit takutikkaat, aamma tamanna 

aningaaseriveqarnermut attuumatillugu misissussallugu soqutiginarluinnarpoq.  

Ilaatigummi aningaaseriveqarfinnut sorlernut assersuutigalugu atorniarsimagaanni sillimmasiisarfiit 

aalajangersimasut piumasaqaataasarput ukiumut 100 mio. kr.-init akiliutigineqartarsimappata nam-

mineq sillimmasiisarfeqarneq soqutiginarluinnartuusussaavoq ukiunik aalajangersimasunik ikaar-

saariarfilerlugu aqqutissiuunneqarsinnaappat. 

 

Inuit namminneq atuisutut sillimmasiisarfiit qanoq neqerooruteqarnerat aallaavigalugu qinigassa-

qarsinnaanerat nalilersuinerminni aalajangissappassuk soorunami periarfissaqartinneqassaaq 

 

Sillimmasiisarfeqarneq pingaarutilerujussuuvoq aamma qanoq atuisutut periarfissaqartitaaneq 

tunngavigalugu toqqaasinnaaneq periarfissaasarmat, ukiuni atukkatsinni pingortitap nukissuisa 

nalaakkaangatigut atortut pinngitsoorsinnaanngisavut sillimmasersimagaluarutsigilluunniit ilaanni 

taarsiissuteqartitsiniarneq ajornarsinnaasarpoq, sillimmasiinermi najoqqutaasunut piumasaqaataa-

sunullu aalajangersakkani ilaanngikkaangatta, assersuutigalugu atortut pingortitap piliaanik ajo-

qusersimappata soorlu upernaap ingerlanerani nunatta avannaani ajunaarnersuaq eqqaagin-

narutsigu. 

 

Aseruatitertut pingortitap immikkorluinnaq naatsorsuutigineqanngitsumillu ajunaartitsinerani, allaat 

perisinnaalluta taarsiisoqarpa sillimmasersimasunut? Apeqqutaavoq najoqqutareqqusani immikkor-

luinnaq pisut periarfissaqartutut sillimmasiinermi ilaanersut, assersuutaavoq qulaani saqqummius-

sara, 

 

Taamaattumik siunnersuuteqartoq pingaaruteqartumik siunnersuuteqartoqarpoq akuersissutigine-

ratigullu misissuisoqarpat misissuinerullu inerniliussai takugutsigit, nalilersuinerusinnaalissaagut, 

matumani assersuutigalugu pisortat sillimmasertagaat kisiisaluunniit qiviaannarutsigit tamatumani 

kommunit namminersorlutik oqartussat pigisaat eqqarsaatigiinnarutsigit ilumut aningaasarpassuup-

put nunatsinni sillimmasiisarfeqarnikkut aqqutissiuussisinnaagutta. 

 

Tunngaviusumilli siunertaq takoriartigu siunnersuutip taperserneratigut Naalakkersuisut peqqullu-

git, apeqqut pillugu ingerlariaqqissinnaalissagatta misissuinerit pereerpata, taamaattumik Siumu-

miit nalunaarutigissavarput siunnersuut taperserlugu taasissagatta. 

 

 

Jens Immanuelsen 

Siumut 

 

 

 

 


